2015EKO APIRILAREN 13AN UDALBATZARRAK EGINDAKO OHIZKO BILKURAREN AKTA.

Udalbatzarren Bilkura Aretoan, idazpuruko eguneko gaueko zortziak direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2014KO ABENDUAREN 30EKO, OTSAILAREN 16KO, MARTXOAREN 2KO ETA MARTXOAREN 30EKO BILKUREN AKTAK).

2.- 2014 EKITALDIKO LIKIDAZIOAREN BERRI EMATEA.

3.- 2014 EKITALDIKO KONTU OROKORRAREN BERRI EMATEA.
4.- UDAL LANDALUR ONDASUNEN INBENTARIOA ONARTZEA.
5.- GOBERNUZ KANPOKO ERAKUNDEEN ARTEAN LAGUNTZAK BANATZEKO ARAUDIA ONARTZEA.

6.- GOIERRIN INDARKERIA PAIRATZEN DUTEN EMAKUMEEI ARRETA EGOKIA ETA KOORDINATUA EMATEKO PROTOKOLOA.

7.- ALKATETZAREN ERABAKIAK.

8.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Edurne Albizu Ormazabal And. (Zegama Lantzen).

ZINEGOTZIAK

Francisco Gomez Anton Jn. (Zegama Lantzen).
Mª Pilar Elorza Intxausti And. (Zegama Lantzen).
Joseba Izagirre Arozena Jn. (Zegama Lantzen).
Joseba Berasategi Telleria Jn. (Bildu). 

Urko Gomez Ropon Jn. (Bildu). 
EZ ETORRITAKO UDALBATZARKIDEAK:
Aquilino Perez Cires Jn. (Zegama Lantzen). Ez etortzearen arrazoia ematen da.
Xabier Arakama Ruiz de Egino Jn. (Bildu). 

Idazkaria, Igor Alustiza San Vicente. 
1.- AURREKO BILKUREN AKTEN ONARPENA (2014KO ABENDUAREN 30EKO, OTSAILAREN 16KO, MARTXOAREN 2KO ETA MARTXOAREN 30EKO BILKUREN AKTAK).

Alkateak, 2014ko abenduaren 30eko, 2015eko otsailaren 16ko, martxoaren 2ko eta martxoaren 30eko bilkuren aktetan jasotakoari buruz nolabaiteko oharpenik adierazi nahi duten galdetzen die batzar-kideei.

Ez da oharpenik adierazten, eta beraz, aho batez onartutzat gelditzen dira adierazitako aktak.
2.- 2014 EKITALDIKO LIKIDAZIOAREN BERRI EMATEA.

Espedientearen egoera ikusirik, gaia mahai gainean uztea adosten da.

3.- 2014 EKITALDIKO KONTU OROKORRAREN BERRI EMATEA.

Espedientearen egoera ikusirik, gaia mahai gainean uztea adosten da.

4.- UDAL LANDALUR ONDASUNEN INBENTARIOA ONARTZEA.

Gaiaz eztabaidatu ondoren, onarpena mahai gainean uztea erabakitzen da.
Zentzu honetan ere, zenbait bideen trazadura aldatu egin dela kontuan izanik, aurreko eta gaur egungo trazadura jasoko dituen fitxak bideratu dadila adosten da, horiek uztartuz. Ondorioz, lan hori bideratzeko aurrekontua eskatzea adosten da.

5.- GOBERNUZ KANPOKO ERAKUNDEEN ARTEAN LAGUNTZAK BANATZEKO ARAUDIA ONARTZEA.

Zegamako Udaleko Udalbatzarrak, 1999ko abenduaren 13an, “Herrialde behartsuenekiko lankidetza programa eta dirulaguntzak banatzeko Araudia” onartu zuen eta 2001eko azaroaren 5ean, honen aldaketa.

Araudi horretan ezarritako erizpideak eta baldintzak jarraituz (5 zenbakia duen Gipuzkoako Aldizkari Ofizialaren alean, 2000ko urtarrilaren 10ean eta 235 zenbakia duen alean 2001eko abenduaren 10ean argitaratuak), Udalbatzarrari 2015ko urteari dagokionez 4.750,00 euroko dirulaguntza banatzea proposatzen zaio, 

Proposamena aztertu eta eztabaidatu ondoren, Udalbatzarrak, aho batez honako hau erabakitzen du: 

Lehena.- Adierazitako Araudia jarraituz, 2015eko ekitaldiari dagokionez, 4,750,00 euroko dirulaguntza banatzea, honen gastua, 2015.  urteko aurrekontuaren 1.0000.481.02.33.430.2015. aurrekontu sailaren kargu egingo delarik. 

Bigarrena.- Dirulaguntza eskaerak, Udaletxean aurkeztu ahal izango dira erabaki hau Gipuzkoako Aldizkari Ofizialean argitaratzen den hurrengo egunetik hilabete bateko epearen barnean. 

6.- GOIERRIN INDARKERIA PAIRATZEN DUTEN EMAKUMEEI ARRETA EGOKIA ETA KOORDINATUA EMATEKO PROTOKOLOA.

Mª Pilar Elorza Intxausti zinegotziak, “Goierrin indarkeria pairatzen duten emakumeei arreta egokia eta koordinatua emateko protokoloa” aurkezten du Udalbatzarrak hau onartu dezala proposatuz.

Proposamena aztertu eta eztabaidatu ondoren, Udalbatzarrak, aho batez, honako hau erabakitzen du:

Lehena.- “Goierrin indarkeria pairatzen duten emakumeei arreta egokia eta koordinatua emateko protokoloa” onartzea.

Bigarrena.- Doakienei erabaki hau jakinaraztea.
7.- ALKATETZAREN ERABAKIAK.

Idazkariak, Alkateak azkeneko ohizko bilkuratik hartutako erabakien berri ematen du:

- 2015eko martxoaren 31ko erabakia, 4191 zenbakia duen fakturen zerrenda onartuz.

- 2015eko martxoaren 30eko erabakia, 4184 zenbakia duen fakturen zerrenda onartuz.

- 2015eko martxoaren 17ko erabakia, Ondasun Higiezinen Gaineko Zergan familia ugarien titular izateagatik onuradunen zerrenda onartuz.

- 2015eko martxoaren 12ko erabakia, Aranzadi Zientzia Elkarteari Udal artxiboan gorderik dauden dokumentuak kontsultatzeko baimena emanez.

- 2015eko otsailaren 10eko erabakia, Ostatuaren zerbitzua ustiatzeko prozeduraren barnean kontratazio mahaia izendatuz.

- 2015eko martxoaren 6ko erabakia, Eginbide-rekin laguntzen kudeaketa zerbitzua bideratzea onartuz.
- 2015eko otsailaren 12ko erabakia, Ostatua eta Kasikonoari dagozkion fakturak onartuz.

8.- GALDE ERANTZUNAK

· Bilkurakideak, Ostatuaren ardura eduki duen Mª Carmen Izagirreri agur egiteko, berarekin afari bat egitea proposatu eta ontzat ematen dute.
Aztertzeko gai gehiago ez dagoenez, hasieran aipatutako eguneko gaueko zortziak eta hogeita bost minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.
	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2015ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2015.

